
I. DISPOSICIONS XERAIS
CONSELLERIA DE FACENDA

DECRETO 60/2016, do 26 de maio, polo que se aproba o Estatuto do organismo
auténomo Instituto Galego de Estatistica.

ALei 9/1988, do 19 de xullo, de estatistica de Galicia (LEG), modificada pola Lei 7/1993,
do 24 de maio, Lei 10/2001, do 17 de setembro, Lei 16/2006, do 27 de decembro, e
Lei 8/2011, do 9 de novembro, crea o Instituto Galego de Estatistica (IGE) como organismo
auténomo administrativo, con personalidade xuridica e patrimonio propios. Nos artigos 38,
39, 40, 41 e 42 adscribese a conselleria competente en economia e facenda e regulanse
as suas funciéns, medios e organizacion. O Decreto 198/2008, do 28 de agosto, desenvol-
ve as previsions normativas sobre organizacion do IGE.

A Lei 16/2010, do 17 de decembro, de organizacion e funcionamento da Administraciéon
xeral e do sector publico autondmico de Galicia, modificada pola Lei 14/2013, do 26 de
decembro, de racionalizacion do sector publico autonémico, pon fin a dispersidon normativa
sobre entidades do sector publico regulando a sua tipoloxia, organizacion e réxime xeral.
No seu desenvolvemento, o Decreto 129/2015, do 8 de outubro, polo que se fixa a estrutura
organica das consellerias da Xunta de Galicia, adscribe o IGE a Conselleria de Facenda.

A disposicion transitoria terceira da Lei 16/2010, do 17 de decembro, establece que as
entidades instrumentais creadas por leis anteriores se adaptaran as determinaciéns do seu
titulo 1l mediante decreto da Xunta de Galicia.

O IGE, como organismo auténomo encadrado na seccion 22 do capitulo Il do devandito
titulo, debe seguir este proceso de adaptacion, respectando a normativa especifica da
Comunidade Autbnoma en materia estatistica, para facer efectiva a competencia exclusiva
do artigo 27.6 da Lei organica 1/1981, do 6 de abril, do Estatuto de autonomia de Galicia.

Por todo o exposto, ditase este decreto, que consta dun artigo Unico para aprobar o
estatuto do IGE, duas disposiciéns transitorias, unha derrogatoria, duas derradeiras e un
anexo. As disposicions transitorias tratan sobre a composicion vixente do 6rgano executivo
do IGE, a constitucion do seu Consello Reitor e a permanencia dos postos de traballo con
rango inferior ao servizo. A derrogatoria afecta ao Decreto 198/2008, do 28 de agosto, polo
que se aproba a estrutura organico-funcional do IGE. Nas duas derradeiras habilitase para
desenvolver a norma e fixase a sua entrada en vigor.

No anexo figura o estatuto do IGE, que consta de trinta e seis artigos, agrupados en
oito capitulos. Os sete primeiros capitulos versan sobre a sua natureza, réxime xuridico,
funciéns, organizacion, planificacion, persoal, recursos, administracion econémica e trans-
parencia. O derradeiro establece o procedemento de modificacion deste estatuto.

Consonte o artigo 54.3 da Lei 16/2010, do 17 de decembro, de organizacion e funciona-
mento da Administracién xeral e do sector publico autonémico de Galicia, por proposta da
conselleria de adscricion, logo do informe favorable das consellerias competentes en ad-
ministraciéns publicas e facenda, no uso das atribuciéns conferidas pola Lei 1/1983, do 22
de febreiro, reguladora da Xunta e da sua Presidencia, e logo da deliberacion do Consello
da Xunta de Galicia, na sua reunion do dia vinte e seis de maio de dous mil dezaseis,

DISPONO:
Artigo unico. Aprobacion

Aprébase o estatuto do organismo auténomo Instituto Galego de Estatistica, cuxo texto
se insire como anexo a este decreto.

Disposicion transitoria primeira. Organo executivo e Consello Reitor
No prazo de seis meses desde a entrada en vigor deste decreto constituirase o Consello
Reitor do IGE. En tanto non se constitia o Consello Reitor, as funcions executivas do IGE

continuaran sendo exercidas pola Direccion.

Disposicion transitoria segunda. Postos de traballo con nivel organico inferior ao
servizo

Os postos de traballo do IGE con nivel organico inferior ao servizo mantéfiense ata que
se aprobe unha nova relacién de postos de traballo adaptada a estrutura administrativa
establecida neste decreto.

Disposicion derrogatoria Unica. Derrogacion do Decreto 198/2008, do 28 de agosto

Quedan derrogadas as disposicions de igual ou inferior rango que se opofian ao dispos-

to neste decreto. En particular, o Decreto 198/2008, do 28 de agosto, polo que se aproba a
estrutura organico-funcional do IGE.

Disposicion derradeira primeira. Habilitacion normativa

Facultase a persoa titular da Conselleria de Facenda para ditar cantas disposiciéns se-
xan necesarias para desenvolver e executar este decreto.

Disposicion derradeira segunda. Entrada en vigor
Este decreto entrara en vigor aos 20 dias da sua publicaciéon no Diario Oficial de Galicia.

Santiago de Compostela, vinte e seis de maio de dous mil dezaseis

O presidente
P.S. (Decreto 54/2016)
Alfonso Rueda Valenzuela
Vicepresidente e conselleiro de Presidencia, Administraciéns Publicas e Xustiza

Valeriano Martinez Garcia
Conselleiro de Facenda

ANEXO
Estatuto do Instituto Galego de Estatistica

CAPITULO |
Disposicions xerais

Artigo 1. Natureza e adscricion

1. O IGE, creado na Lei 9/1988, do 19 de xullo, de estatistica de Galicia, € un organismo
auténomo dos previstos na seccién 22 do capitulo Il do titulo Il da Lei 16/2010, do 17 de
decembro, de organizacion e funcionamento da Administracion xeral e do sector publico
autonoémico de Galicia.

2. Segundo a Lei 9/1988, do 19 de xullo, de estatistica de Galicia, o IGE adscribirase
a conselleria competente en economia e facenda. O Decreto 129/2015, do 8 de outubro,
polo que se fixa a estrutura organica das consellerias da Xunta de Galicia, adscribe o IGE
a Conselleria de Facenda.

3. O IGE é a peza central da organizacion estatistica de Galicia, regulada no titulo Il da
LEG, que se completa co Consello Galego de Estatistica (CGE), maximo érgano consultivo
na materia, e cos érganos estatisticos sectoriais (OES) que se designen na Presidencia,
vicepresidencias, consellerias, organismos autbnomos, axencias publicas autondmicas e
entidades publicas empresariais.

4. O Decreto 173/2007, do 30 de agosto, regula a designacion dos membros do CGE.
O Decreto 24/2008, do 21 de febreiro, desenvolve as previsidns normativas sobre os OES.

Artigo 2. Réxime xuridico

1. O IGE ten personalidade xuridica publica diferenciada respecto da Administracién
xeral da Comunidade Auténoma de Galicia, patrimonio e tesouraria propios, asi como au-
tonomia de xestion, nos termos que precisen as leis.

2. O IGE réxese pola Lei 9/1988, do 19 de xullo, de estatistica de Galicia, pola restante
normativa autonémica en materia estatistica, pola Lei 16/2010, do 17 de decembro, polas
demais normas aplicables as entidades publicas instrumentais dependentes da Adminis-
tracion xeral da Comunidade Autdbnoma de Galicia e polo presente decreto, polo que se
aproba este estatuto.

3. Corresponde ao IGE, dentro da esfera da sia competencia, o exercicio das potesta-
des administrativas precisas para cumprir os seus fins.

4. O IGE ten a consideracion de medio propio e servizo técnico da Administracion xeral
da Comunidade Auténoma de Galicia e dos poderes adxudicadores dela dependentes,
polo que esta obrigado a realizar os traballos que aquela ou estes lle encomenden no mar-
co do seu ambito de actuacion.

Artigo 3. Actos que esgotan a via administrativa

1. Ponen fin a@ via administrativa os actos emanados da Direccion do IGE, cando se
refiran ao exercicio de competencias técnicas ou a preservacion do segredo estatistico
regulado na seccién cuarta do capitulo Ill da LEG.

2. Os actos da Direccidon que pofian fin a via administrativa poderanse impugnar direc-
tamente ante a xurisdicion contencioso-administrativa, sen prexuizo do recurso potestativo
de reposicion.

3. Os actos da Direccion que non pofian fin a via administrativa poderanse impugnar en
alzada perante a persoa titular da conselleria de adscricion.

4. Segundo o establecido no capitulo IV da LEG, a resolucién que pon fin aos expe-
dientes sancionadores iniciados e instruidos polo IGE corresponde a persoa titular da con-
selleria de adscricion cando se trate de infraccions leves e graves. O Consello da Xunta
resolvera os expedientes das cualificadas como moi graves.

5. Os actos ditados polo Presidente e o Consello Reitor pofien fin & via administrativa.
Artigo 4. Sede e estrutura territorial

1. O IGE ten a sua sede institucional en Santiago de Compostela, no Complexo admi-
nistrativo de San Lazaro, s/n.

2. O IGE podera contar con oficinas territoriais na Comunidade Auténoma de Galicia.
Artigo 5.  Funcions e principios de actuacion

1. Segundo a Lei 9/1988, do 19 de xullo, de estatistica de Galicia, o IGE exercera as
seguintes funcions:

a) Dirixir e coordinar a actividade estatistica no ambito competencial da Comunidade
Auténoma de Galicia.

b) Coordinar a actividade estatistica levada a cabo polas distintas administraciéns pu-
blicas de Galicia.

c) Realizar as estatisticas ou as fases destas que lle encomenden o Plan galego de
estatistica e os seus correspondentes programas estatisticos, asi como calquera outra que
se lle poida encomendar ou que se estableza en virtude de convenios con outros organis-
mos estatisticos.

d) Colaborar nas estatisticas de interese estatal ou supraestatal promovidas polos orga-
nismos competentes.

e) Promover a aplicacion de normas e requisitos técnicos unitarios para as estatisticas
galegas e aprobar codigos e nomenclaturas de interese propio, tentando que se adapten
e integren no contexto das estatisticas estatais e supraestatais, e darlles a maior difusion
posible.

f) Elaborar, actualizar e estar presente no desefio e na confeccién dos ficheiros-directo-
rios que utilizaran os 6rganos e entidades instrumentais do sector publico autonémico. Asi
mesmo, debera ser escoitado no desefno e reforma dos procedementos administrativos da
Comunidade Autébnoma que, pola sua natureza, poidan ter consecuencias na producion de
informacion de posible utilizacién estatistica.

g) Coordinar as peticions e mais as solicitudes en materia estatistica dos érganos e das
entidades instrumentais do sector publico autondmico, respecto de calquera outra institu-
cion ou organismo das administracions central ou local.

h) Prestar servizos de recompilacién, almacenaxe e difusién da documentacion estatis-
tica dispoiiible.

i) Desenvolver bases de datos con informacién estatistica de interese publico para
Galicia.

k) Analizar as necesidades e a evolucion da demanda de estatisticas en Galicia.

I) Relacionarse con organismos estatisticos estatais e internacionais con competencias
sobre materias estatisticas e propor ao Consello da Xunta integrarse neles.

m) Asegurar a difusion axeitada das estatisticas publicadas de Galicia a través dos
medios mais pertinentes e expedir certificacions dos resultados estatisticos da sua com-
petencia.

n) Velar polo cumprimento das normas técnicas aprobadas e pola aplicacion das garan-
tias necesarias para que sexan respectados o segredo estatistico e as outras condicions
xuridicas a que se debe suxeitar a actividade estatistica.

o) Elaborar o Anteproxecto de lei do plan galego de estatistica e os proxectos de decreto
dos programas anuais, en colaboracién cos OES e tendo en conta as recomendaciéns do
CGE.

p) As demais funcions que se lle atribien na LEG e as recollidas noutras normas legais
ou regulamentarias que lle correspondan pola sua condicion de érgano central do sistema
estatistico.

2. No desenvolvemento das competencias técnicas e na aplicaciéon do segredo esta-
tistico, o IGE gozara da capacidade funcional necesaria para garantir a sia neutralidade
operativa.

3. Son competencias técnicas as que versen sobre metodoloxia, férmulas e algoritmos
de tratamento da informacién, recolla de datos e difusion de resultados. Tamén o son o
desefio de normas sobre conceptos, definicidons, unidades, clasificacions, nomenclaturas e
codigos para ordenar datos e presentar resultados.

4. O IGE axustara a sua actuacién aos principios do capitulo | da LEG sobre interese
publico, obxectividade, correccion técnica, obriga de colaboracion cidada, segredo esta-
tistico e difusion de resultados, asi como as recomendacions do Cédigo de conduta para
as estatisticas europeas, adoptado polo Comité do Sistema Estatistico Europeo o 28 de
setembro de 2011.

Artigo 6. Control de eficacia

Sen prexuizo das competencias atribuidas na LEG ao CGE e das previsiéns normativas
sobre avaliacién dos plans e programas estatisticos, o IGE estara sometido ao control de
eficacia no cumprimento do Plan anual de actuacion, previsto no artigo 73 da Lei 16/2010,
do 17 de decembro, que sera exercido pola conselleria de adscricidn e pola unidade admi-
nistrativa competente en avaliacién e reforma administrativa.

CAPITULO I
Organizacion

Seccion . Organos de goberno

Artigo 7. Organos de goberno

Ao amparo do disposto no artigo 64 da Lei 16/2010, do 17 de decembro, de organizacién
e funcionamento da Administracion xeral e do sector publico autondmico de Galicia, os
organos de goberno do IGE son a Presidencia e o Consello Reitor.

Artigo 8. Presidencia
1. A Presidencia do IGE corresponde a persoa titular da conselleria de adscricion.

2. A persoa titular da Presidencia do IGE presidira o seu Consello Reitor e tera as com-
petencias que lle outorga o artigo 16 da Lei 16/2010, do 17 de decembro:

a) Desempenar a representacion do érgano colexiado.
b) Acordar a convocatoria das sesions e fixar a orde do dia.
c) Presidir as sesiéns, moderar os debates e suspendelos por causas xustificadas.

d) Dirimir co seu voto os empates.

e) Asegurar o cumprimento das leis.
f) Visar as actas e as certificacions dos acordos.

g) Exercer cantas outras funcions lle correspondan pola sua condicién de presidente
dun érgano colexiado e as que se determinen nas disposicions de aplicacion.

3. Apersoa que exerza a Presidencia do Consello Reitor tera a condicién de membro do
organo colexiado.

4. No ambito de aplicacion da LEG, a persoa titular da Presidencia do IGE presidira o
Consello Galego de Estatistica.

5. A persoa titular da Presidencia podera delegar na persoa titular da Direccién as fun-
cions propias que sexan susceptibles de delegacion.

6. Nos casos de vacante, ausencia, enfermidade ou impedimento legal, a persoa titular
da Direccion substituira a titular da Presidencia.

Artigo 9. O Consello Reitor e a stia composicion

1. O Consello Reitor é o érgano colexiado de goberno do IGE.

2. Son membros do Consello Reitor:

a) A persoa titular da Presidencia do IGE, que o preside e nomea os seus membros.
b) A persoa titular da Direccion do IGE, que exercera a sua Vicepresidencia.

¢) Unha persoa en representacion da conselleria competente en materia de administra-
cions publicas, designada entre os titulares dos seus érganos superiores ou de direccion.

d) Unha persoa en representacién da conselleria competente en materia de facenda,
designada entre os titulares dos seus 6rganos superiores ou de direccion.

€) Unha persoa en representacién da conselleria competente en materia de funcién pu-
blica, designada entre os titulares dos seus 6rganos superiores ou de direccion.

f) Unha persoa en representacion da conselleria competente en materia de avaliacion
e reforma administrativa, designada entre os titulares dos seus érganos superiores ou de
direccion.

3. Apersoa titular de cada conselleria designara un suplente para os supostos de vacan-
te, ausencia, enfermidade ou impedimento legal do titular.

4. O Consello Reitor designara e nomeara unha Secretaria, que sera ocupada por per-
soal funcionario do IGE. A sua substitucién temporal, nos supostos de vacante, ausencia,
enfermidade ou impedimento legal, realizarase por acordo do Consello Reitor.

Artigo 10. Funciéns do Consello Reitor
1. O Consello Reitor ten as seguintes funcions:

a) Seguir, supervisar e controlar os resultados da actividade do IGE e a xestién da
persoa titular da Direccidn, coa limitacién do artigo 41.2 da LEG, que outorga a Direccion
independencia nos asuntos técnicos e cientificos relacionados coa actividade estatistica
de Galicia.

b) Aprobar o informe xeral anual da actividade do IGE previsto no artigo 64.4 da
Lei 16/2010, do 17 de decembro, e cantos extraordinarios considere necesarios sobre a
sUa xestién, valorando os resultados acadados e consignando as deficiencias observadas.

c) Aprobar o anteproxecto de orzamentos anuais e a contraccion de obrigas de caracter
plurianual, dentro dos limites que tena fixados.

d) Aprobar as contas anuais, consonte a lexislacion de réxime financeiro e orzamentario
da Comunidade Autonoma.

e) Aprobar a proposta de relacion de postos de traballo do IGE.
f) Aprobar as normas de funcionamento interno do Consello Reitor.
g) Calquera outra que lle atribuan as disposicidns vixentes.

2. Nas suas deliberacions, acordos e funcionamento, o Consello Reitor axustarase as
normas relativas aos érganos colexiados, contidas no capitulo Il do titulo 1l da Lei 30/1992,
do 26 de novembro, ou norma que a substitia, e na seccion 32 do capitulo | do titulo | da
Lei 16/2010, do 17 de decembro.

3. Os membros do Consello Reitor non se poderan atribuir as funciéons de represen-
tacion recofiecidas a este, agas que lles fosen outorgadas expresamente por norma ou
acordo validamente adoptado polo Consello Reitor.

Artigo 11.  Secretaria do Consello Reitor

A Secretaria do Consello Reitor ten as seguintes funcions:

a) Asistir as reunidns con voz pero sen voto.

b) Convocar as sesiéns por orde da Presidencia e citar os seus membros.

c) Recibir os actos de comunicacion dos membros co érgano.

d) Preparar o despacho dos asuntos e redactar as actas das sesions.

e) Expedir certificacions das consultas, ditames e acordos aprobados.

f) As que lle correspondan pola sua condicion de secretaria dun 6érgano colexiado.
Artigo 12.  Réxime de funcionamento do Consello Reitor

1. O Consello Reitor reunirase en sesion ordinaria, cando menos, unha vez ao ano. As
sesions extraordinarias seran convocadas pola Presidencia, por iniciativa propia ou por
pedimento da Direccién ou da metade dos seus membros.

2. Para a valida constitucion do Consello Reitor, ademais da Presidencia e a Secretaria,
ou de quen as substitua, deberan estar presentes tres representantes das consellerias en
primeira convocatoria e dous en segunda. Entre a primeira e a segunda convocatorias de-
bera transcorrer, cando menos, un prazo de trinta minutos.

3. A convocatoria sera realizada pola Secretaria cunha antelacion minima de corenta e
oito horas e incorporara a orde do dia os asuntos que se van tratar. En caso de urxencia, a
sesién pdédese convocar cunha antelacién non inferior a vinte e catro horas, sen que sexa
preceptiva a orde do dia.

4. Os acordos do Consello Reitor adoptaranse por maioria simple de votos. No caso de
empate tera voto de calidade a Presidencia.

5. Non poderan ser obxecto de deliberacion ou acordo asuntos que non figuren na orde
do dia, agas que estean presentes todos os membros do 6rgano e sexan declarados de
urxencia co voto favorable da maioria.

6. A Secretaria levantara acta de cada sesién, na cal se especificaran a orde do dia, as
circunstancias de lugar e tempo, os asistentes, os puntos principais tratados e os acordos
adoptados.

7. Na acta figuraran os votos particulares que se anuncien na sesion e se formulen por
escrito nun prazo non superior aos cinco dias. Os membros do Consello Reitor poden soli-
citar que se transcriban integramente as suas intervencions, sempre que acheguen o texto
dentro do mesmo prazo.

8. Os membros do Consello Reitor que voten en contra dun acordo quedaran exentos
das responsabilidades que se poidan derivar.

9. As actas aprobaranse na mesma sesion ou na seguinte. A Secretaria podera emitir
certificacions sobre os acordos adoptados, facendo constar esta circunstancia. Quen acre-
dite a titularidade dun interese lexitimo pode solicitar certificacion dos acordos.

10. Poderan asistir as sesions do Consello Reitor, con voz pero sen voto, as persoas
que convoque a Presidencia como expertas nas materias que se traten.

11. As persoas que participen nas sesions do Consello Reitor non percibiran indemniza-
cions por asistencia e gardaran o debido sixilo respecto dos asuntos tratados.

12. O funcionamento e réxime aplicables ao Consello Reitor axustaranse, no non pre-
visto anteriormente, ao establecido na Lei 16/2010, do 17 de decembro, de organizacion
e funcionamento da Administraciéon xeral e do sector publico autonémico de Galicia, e na
Lei 30/1992, do 26 de novembro, de réxime xuridico das administracions publicas e do
procedemento administrativo comun ou norma que no futuro a substitua.

Artigo 13. Uso de medios electronicos

1. Para convocar e constituir o Consello Reitor pédense utilizar medios electrénicos,
respectando os tramites establecidos na normativa reguladora nas materias de réxime
xuridico, procedemento administrativo comun e transparencia das administracions publi-
cas, asi como na Lei 16/2010, do 17 de decembro, de organizacion e funcionamento da
Administracion xeral e do sector publico autonémico de Galicia. As actas pédense aprobar
por via telematica.

2. Os membros do Consello Reitor poderan ser convocados para que a sesion se realice
en varios lugares simultaneamente, sempre que se cumpran os requisitos do artigo 21.3 da
Lei 16/2010, do 17 de decembro.

Seccién Il.  Organo executivo

Artigo 14. Organo executivo

1. Ao amparo do disposto no artigo 65 da Lei 16/2010, do 17 de decembro, de organi-
zacion e funcionamento da Administracién xeral e do sector publico autonémico de Galicia,
modificado pola Lei 14/2013, do 26 de decembro, de racionalizacion do sector publico au-
tonédmico, a Direccion é o 6rgano executivo do IGE.

2. A persoa titular da Direccion sera nomeada e separada por decreto do Consello da
Xunta, por proposta da persoa titular da conselleria de adscricidn entre persoas coa cua-
lificacidon necesaria para o cargo. En todo caso, debera reunir requisitos de solvencia aca-
démica, profesional, técnica ou cientifica, en materia estatistica. Tera a condicion de alto
cargo da Administracién da Comunidade Autonoma de Galicia.

3. Segundo o artigo 41.2 da LEG, a persoa titular da Direccién, como maxima autoridade
estatistica da Comunidade Auténoma, actuara con total independencia nos ambitos técni-
cos e cientificos relacionados coa actividade estatistica de Galicia.

4. Nos casos de vacante, ausencia, enfermidade ou impedimento legal, a persoa titular
da Direccién sera suplida, en primeiro lugar pola persoa titular da Secretaria Xeral, e logo
polas persoas titulares das subdireccidéns, na orde en que aparecen citadas na estrutura
administrativa establecida neste estatuto.

Artigo 15. Competencias e funciéns da Direccion

1. Corresponden a persoa titular da Direccion as seguintes competencias:
a) Representar legalmente o IGE.

b) Exercer a xefatura de persoal do IGE.

¢) Impulsar, dirixir e coordinar a actividade do IGE.

2. En desenvolvemento destas competencias, son funciéns da persoa titular da
Direccion:

a) Dirixir as relacions do IGE cos servizos estatisticos doutras administracions publicas,
organizaciéns europeas e internacionais e coordinar os que formen parte da organizacion
estatistica de Galicia.

b) Representar a Comunidade Auténoma no Comité Interterritorial de Estatistica e no Foro
de Estatistica Rexional, previstos na Lei 12/1989, do 9 de maio, da funcion estatistica publica,
asi como en calquera outro 6rgano de colaboracién institucional en materia estatistica.

c¢) Velar polo cumprimento dos plans e programas estatisticos e aprobar e certificar os
resultados das operacions estatisticas, de acordo coa lexislacion vixente.

d) Promover a elaboraciéon de informacion, estudos, analises e modelos de simulacion
que contribuan a optimizar o desefo e o seguimento das politicas publicas.

e) Impulsar o desenvolvemento de procedementos de calidade nas diferentes fases da
actividade estatistica.

f) Exercer a Vicepresidencia do CGE e a Presidencia da sua Comisién de Coordinacion,
segundo o previsto nos artigos 47 e 48 da LEG.

g) Elevar ao CGE o Anteproxecto do Plan galego de estatistica e o proxecto de cada
programa anual.

h) Elevar ao CGE e trasladar ao Parlamento os informes de avaliacion do Plan galego
de estatistica e os de seguimento dos programas.

i) Elaborar o proxecto de estatuto do IGE.

k) Elaborar a proposta do plan anual de actuacion, que sera aprobado por orde da
conselleria de adscricion, e o informe xeral anual da actividade do ano anterior, que sera
aprobado polo Consello Reitor, segundo o previsto na Lei 16/2010, do 27 de decembro.

[) Cumprir os acordos da Presidencia e do Consello Reitor e formular e someter a sua
aprobacién a proposta de anteproxecto de orzamentos e as contas anuais do IGE.

m) Elaborar a proposta de relacién de postos de traballo do IGE, prevista na alinea e)
do artigo 10 deste estatuto.

n) Subscribir contratos e convenios, autorizar gastos, ordenar pagamentos, render con-
tas e desempefiar cantas outras funcions se lle atribuan por norma legal e regulamentaria.

Artigo 16. Outras competencias e funcions da Direccion

Ademais das competencias e funcidéns anteriormente mencionadas, atribuiranse a Di-
reccion as que lle correspondan ao IGE e non fosen asignadas expresamente a outros
organos deste.

Seccion lll.  Estrutura organizativa

Artigo 17.  Direccion do IGE

1. Da Direccion do IGE dependeran organica e funcionalmente a Unidade de Modeliza-
cion Socioecondmica, con nivel organico de servizo, a Secretaria Xeral, con nivel organico
de subdireccion, a Subdireccidon de Sintese, Analise e Difusion e a Subdireccion de Produ-
cion Estatistica.

2. A Unidade de Modelizacién Socioecondmica realizara funcions de apoio a Direccion
nas tarefas relacionadas coa elaboracion de informacion, estudos, analises e modelos de
simulacion que contriblan a optimizar o desefio e 0 seguimento das politicas publicas, e
todas as que se lle encomenden no plan anual de actuacion do IGE.

Artigo 18. Secretaria Xeral

1. A Secretaria Xeral correspéndenlle a xestién dos recursos materiais e persoais do
IGE e as actividades de formacion, réxime interior, asuntos xerais, coordinacion institu-
cional e mantemento dos sistemas de informacion, a través do desempefio das seguintes
funcions:

a) Prestar asistencia técnica e administrativa a Direccién e colaborar con ela na coordi-
nacion das relacions externas do IGE.

b) Xestionar os recursos humanos e as actividades de réxime interno e asuntos xerais.

c) Seguir a execucién orzamentaria e a contabilidade econdmico-financeira e formar e
manter o inventario patrimonial do IGE.

d) Elaborar os anteproxectos e proxectos de disposicions emanadas do IGE, compilar,
refundir e arquivar a normativa propia ou de aplicacién e planificar, normalizar e harmonizar
normas e procedementos.

e) Tramitar os expedientes para o Consello da Xunta de Galicia e enviar ao Diario Oficial
de Galicia os actos administrativos do IGE.

f) Estudar as propostas de resolucion que vaian adoptar as unidades do IGE e elaborar
os informes das reclamacions e recursos contra actos administrativos deste.

g) Tramitar os expedientes de contratacién e os convenios.
h) Xestionar os procesos de formacién en materia estatistica.

i) Executar as tarefas necesarias para que funcionen o Consello Reitor e os 6rganos
consultivos e de coordinacion.

k) Elaborar e manter os sistemas de clasificacions, cédigos e nomenclaturas que utiliza-
ra la organizacion estatistica de Galicia.

I) Coordinar os procesos de elaboracion, seguimento e avaliacion dos plans e progra-
mas estatisticos, supervisar os proxectos técnicos das operacions e prestar asistencia téc-
nica na sua redaccion.

m) Coordinar a elaboracion e aplicacion de indicadores de calidade das estatisticas.

n) Inventariar as actividades estatisticas de interese para Galicia e colaborar no desefio
dos ficheiros-directorios e dos procedementos da Administracion xeral e do sector publico
autondmico que poidan ter consecuencias na producion estatistica.

o) Investigar e desenvolver novas metodoloxias de aplicacion & actividade da organiza-
cion estatistica.

p) Asesorar na elaboracion de anteproxectos e proxectos normativos de caracter xeral
ou sectorial que poidan afectar o sistema estatistico.

g) Emitir informe sobre os convenios e acordos que en materia estatistica formalicen os
organos da Administraciéon xeral e as entidades instrumentais do sector publico autonémi-
€O, asi como 0s procesos que se inicien para crear rexistros e sistemas de informacion dos
cales poidan derivar datos estatisticos.

r) Desefiar, implantar e manter os sistemas de informacion do IGE, catalogando, organi-
zando e documentando a informacion estatistica.

s) Xestionar os procesos de cesion de informacion estatistica, dentro da organizacion
estatistica de Galicia e con outros organismos.

t) Investigar as tecnoloxias e produtos informaticos e de telecomunicacions de interese
para o IGE, asi como seleccionar e especificar tecnicamente os necesarios para adaptar a
sUa infraestrutura as novas necesidades e cambios tecnoléxicos.

u) Administrar e xestionar a seguridade dos sistemas, bases de datos e comunicacions.

v) Calquera outra que se lle asigne legal ou regulamentariamente ou lle delegue ou en-
comende a Direccidn.

2. Para desempefiar as suas funcions, a Secretaria Xeral contara con tres érganos de
apoio, todos eles con nivel organico de servizo:

a) Servizo de Coordinacién e Planificacion: desenvolvera as funciéns da Secretaria so-
bre coordinacién interna e externa do sistema estatistico, elaboracion e seguimento dos
plans e programas e, en xeral, calquera outra que, por mor da sua especialidade, lle enco-
menden a Secretaria Xeral e a Direccion.

b) Servizo de Informatica: desenvolvera as funcions da Secretaria sobre sistemas de in-
formacion, tecnoloxias e produtos informaticos, telecomunicacions, cesiéon de informacion,
seguridade e, en xeral, calquera outra que, por mor da sua especialidade, lle encomenden
a Secretaria Xeral e a Direccion.

¢) Servizo Técnico-Xuridico e de Contratacion: desenvolvera as funcions da Secreta-
ria nas areas xuridica, réxime interior, asuntos xerais, formacion, recursos economicos e
contratacion, convenios e, en xeral, calquera outra que, por mor da sua especialidade, lle
encomenden a Secretaria Xeral e a Direccion.

Artigo 19. Subdireccion de Sintese, Analise e Difusion

1. A Subdirecciéon de Sintese, Analise e Difusién correspdndenlle as tarefas relacio-
nadas coa elaboracidon das estatisticas de sintese, os estudos prospectivos e de analise,
as previsions econdémicas e demograficas e a difusion dos produtos e servizos do IGE, a
través do desempefio das seguintes funciéns:

a) Prestar asistencia técnica e administrativa a Direccion.

b) Colaborar coa Direccion nas relaciéns con outras instituciéns e organismos para im-
pulsar actuacions coordenadas nos aspectos técnicos relacionados coas estatisticas da
sUa competencia.

c) Desefiar e aplicar procedementos que aseguren a calidade das estatisticas de sinte-
se e dos procesos de estudo, analise e difusiéon de informacién estatistica da sua respon-
sabilidade.

d) Promover, executar e manter os sistemas integrados de indicadores e de contas
econdmicas, tanto de caracter conxuntural como estrutural, e os subsistemas contables
derivados.

e) Promover e elaborar estudos prospectivos e de analise baseados na informacion
estatistica dispofiible.

f) Promover e executar previsions econémicas e demograficas, desenvolvendo as téc-
nicas estatisticas necesarias.

g) Elaborar e executar os proxectos técnicos das operacions de sintese que se enco-
menden ao IGE ou que deriven de convenios de colaboracién con outros organismos, asi
como participar na elaboracién e execucion dos desta natureza que formen parte do siste-
ma integrado de contas econdmicas de Galicia.

h) Coordinar, xestionar e canalizar as peticions de informacion estatistica.
i) Prestar servizos de recompilacién, almacenaxe e difusion da informacion estatistica

disponible, organizar os servizos de atencién aos usuarios e desefar e manter os bancos
de datos estatisticos de difusion.

k) Planificar a difusién da informacion estatistica, materializando os correspondentes
produtos de difusién e mantendo e mellorando os contidos dos servizos ofrecidos polo IGE
a través da internet.

[) Analizar as necesidades e a evolucion da demanda de estatisticas en Galicia.

m) Coordinar e asesorar sobre aspectos técnicos das estatisticas de sintese e da difu-
sion e desenvolver novas metodoloxias de aplicacion as suas actividades.

n) Calquera outra que se lle asigne legal ou regulamentariamente ou lle delegue ou
encomende a Direccidn.

2. Para desempefiar as suas funcions, a Subdireccion de Sintese, Analise e Difusion
contara con tres organos de apoio, todos eles con nivel organico de servizo:

a) Servizo de Contas Econdmicas: desenvolvera as funciéns da Subdireccién no que
atinxe a elaboracion do marco central do sistema de contas e dos subsistemas derivados e,
en xeral, calquera outra que, por mor da sua especialidade, lle encomenden a Subdireccion
e a Direccion.

b) Servizo de Analise e Estudos: desenvolvera as funcions da Subdireccion sobre siste-
mas integrados de indicadores, numeros indices, modelos para estimar e proxectar varia-
bles econémicas e demograficas e, en xeral, calquera outra que, por mor da sua especia-
lidade, lle encomenden a Subdireccion e a Direccion.

c¢) Servizo de Difusion e Informacion: desenvolvera as funcions da Subdireccion sobre
deseno e difusion dos produtos e servizos do IGE, recompilacion, analise e difusion dou-
tras informacions estatisticas de interese sobre Galicia e, en xeral, calquera outra que, por
mor da sUa especialidade, lle encomenden a Subdireccién e a Direccion.

Artigo 20. Subdireccién de Producion Estatistica

1. A Subdireccién de Producion Estatistica correspéondelle as tarefas relacionadas coa
elaboracion de marcos e directorios, estatisticas de base e recollida de datos primarios, a

través do desempefio das seguintes funciéns:

a) Prestar asistencia técnica e administrativa a Direccion.

b) Colaborar coa Direccién nas relaciéns con outras institucions e organismos, para
impulsar actuaciéns coordenadas nos aspectos técnicos relacionados coas estatisticas da
sUa competencia.

c) Desenar e aplicar procedementos que aseguren a calidade das estatisticas de base
e dos procesos de recollida de datos primarios da sua responsabilidade.

d) Promover e elaborar as estatisticas de base nos distintos ambitos de investigacion,
tanto de caracter conxuntural como estrutural, asi como asesorar e participar no aprovei-
tamento de microdatos cedidos por outros organismos e que sexan de interese para o
sistema estatistico de Galicia.

e) Elaborar os directorios de unidades estatisticas necesarios para crear, manter e ac-
tualizar os marcos e os instrumentos basicos de informacion, nos ambitos econdmico,
social e ambiental.

f) Elaborar e executar os proxectos técnicos das operacions estatisticas de base que se lle
encomenden ao IGE ou que deriven de convenios de colaboracion con outros organismos.

g) Organizar e executar as operacions de recollida de datos primarios e as tarefas rela-
cionadas coa cartografia, planimetria e xeorreferenciacién de interese para o IGE.

h) Inspeccionar os traballos de campo e dirixir, coordinar e formar os axentes entrevis-
tadores/enquisadores.

i) Coordinar e asesorar sobre aspectos técnicos das estatisticas de base e dos proce-
dementos de recollida de datos primarios e desenvolver novas metodoloxias de aplicacion
as suas actividades.

k) Calquera outra que se lle asigne legal ou regulamentariamente ou lle delegue ou en-
comende a Direccion.

2. Para desempefiar as suas funciéns, a Subdireccion de Producion Estatistica contara
con catro érganos de apoio, todos eles con nivel organico de servizo:

a) Servizo de Estatisticas Sociais: desenvolvera as funcions da Subdireccion no que
atinxe a elaboracion de estatisticas de base sobre fogares e persoas e, en xeral, calquera
outra que, por mor da sua especialidade, lle encomenden a Subdireccion e a Direccion.

b) Servizo de Estatisticas de Empresas: desenvolvera as funcions da Subdireccion no
que atinxe a elaboracion de estatisticas de base sobre empresas e, en xeral, calquera ou-
tra que, por mor da sua especialidade, lle encomenden a Subdireccion e a Direccion.

c) Servizo de Infraestrutura e Técnicas Estatisticas: desenvolvera as funcions da Subdi-
reccion sobre elaboracion de marcos e directorios e, en xeral, calquera outra que, por mor
da sua especialidade, lle encomenden a Subdireccion e a Direccidn.

d) Servizo de Traballos de Campo: desenvolvera as funciéns da Subdireccién sobre orga-
nizacion, execucion e inspeccion dos procesos de recollida de datos primarios e, en xeral, cal-
guera outra que, por mor da sua especialidade, lle encomenden a Subdireccion e a Direccion.

CAPITULO 1Il
Planificacién e Seguimento

Artigo 21. Avaliacion e seguimento da actividade estatistica do IGE

1. No ambito de aplicacion da Lei 9/1988, do 19 de xullo, de estatistica de Galicia, o
IGE elaborara os anteproxectos do Plan galego de estatistica (PGE) e os proxectos dos
seus programas estatisticos anuais (PEA), que sometera ao informe do Consello Galego
de Estatistica (CGE).

2. O IGE elaborara informes de avaliacion dos plans estatisticos plurianuais e informes
de seguimento dos programas anuais, que sometera ao informe do CGE e trasladara ao
Parlamento.

Artigo 22. Plan de actuacion e informe xeral anual da actividade do IGE

1. No ambito de aplicacion da Lei 16/2010, do 17 de decembro, de organizacion e fun-
cionamento da Administraciéon xeral e do sector publico autonémico de Galicia, a activi-
dade do IGE desenvolverase consonte o seu plan anual de actuacion que, por proposta
da Direccidn, sera aprobado por orde da conselleria de adscricién, dentro do marco do
programa anual desta ultima, e contara co informe favorable da conselleria competente en
materia de facenda, consonte o establecido na lexislacién de réxime financeiro e orzamen-
tario da Comunidade Auténoma.

2. O plan anual de actuacion reflectira os obxectivos e resultados vencellados co progra-
ma estatistico anual e incluira os outros obxectivos e resultados que deban ser acadados
polo IGE, asi como os recursos persoais, materiais e orzamentarios precisos.

3. Para o seguimento dos obxectivos e resultados do plan anual de actuacién aprobado
pola conselleria de adscricion, o Consello Reitor, por proposta da Direccién, aprobara un
informe xeral anual da actividade desenvolvida polo IGE, coa valoracién dos resultados
obtidos e a consignacion das deficiencias observadas.

CAPITULO IV
Réxime de persoal

Artigo 23. Réxime xuridico do persoal

1. O IGE contara con persoal funcionario e laboral para exercer as suas funciéns. O
persoal do IGE réxese pola normativa de emprego publico e pola lexislacion laboral apli-
cables ao resto do persoal ao servizo da Administracion xeral da Comunidade Autbnoma
de Galicia.

2. O persoal do IGE quedara sometido ao réxime xeral de incompatibilidades aplicable
ao persoal ao servizo da Administraciéon da Comunidade Auténoma de Galicia.

Artigo 24. Instrumento de ordenacion dos postos de traballo

1. O instrumento de ordenacion dos postos de traballo do IGE sera a sua relacion de
postos de traballo.

2. A relacion de postos de traballo do IGE determinara a natureza, contido e caracteris-
ticas do desempenio e retribucion de cada posto de traballo, de acordo co disposto na nor-
mativa de emprego publico da Administracién xeral da Comunidade Auténoma de Galicia.

3. A aprobacion e modificacion da proposta de relacion de postos de traballo do IGE
seran acordadas polo Consello Reitor, por proposta da Direccion, logo dos informes favo-
rables dos centros directivos da Administracion xeral da Comunidade Auténoma competen-
tes nas materias de administracions publicas, orzamentos e funcién publica.

4. En todo caso, a aprobacion e modificacion da relacién de postos de traballo con per-
soal funcionario e/ou laboral da Xunta de Galicia correspondera ao Consello da Xunta de
Galicia e a sua tramitacion estard sometida & normativa xeral establecida na Comunidade
Auténoma de Galicia sobre aprobacion e modificacion destes instrumentos de planificaciéon
de persoal.

Artigo 25. Seleccion de persoal, provision de postos de traballo e mobilidade

A oferta de emprego publico, os procesos de seleccion de persoal, a provision de postos
de traballo e a mobilidade do persoal funcionario e laboral da Xunta de Galicia destinado no
IGE estan incluidos dentro do réxime xeral previsto na normativa da funcién publica.

Artigo 26. Obriga de segredo estatistico

1. Os funcionarios das escalas técnica e superior de estatistica, os entrevistadores-
enquisadores da categoria 103 do grupo IIl de persoal laboral da Xunta de Galicia e todas
as persoas que presten servizos no IGE e que intervefian nas actividades reguladas pola
LEG estan obrigadas a manter o segredo estatistico respecto dos datos comunicados. Esta
obriga conservarana logo de concluir as suas actividades profesionais e a sua vinculacion
cos servizos estatisticos.

2. O persoal do IGE estara obrigado a cumprir as funciéns inherentes ao posto de traba-
llo que ocupe e a categoria, corpo ou escala a que pertenza.

Artigo 27. Réxime retributivo

1. Os conceptos e importes retributivos para as diferentes categorias do persoal fun-
cionario do IGE seran os establecidos na normativa reguladora da funcion publica e dos
orzamentos xerais da Comunidade Auténoma de Galicia.

2. As condicions retributivas do persoal laboral do IGE seran as que se determinen con
caracter xeral para o persoal laboral da Administracion xeral da Comunidade Autbnoma de
Gallicia, o convenio colectivo unico aplicable e a respectiva lei de orzamentos xerais da Co-
munidade Autbnoma, e deberan ser negociadas previamente coas organizacions sindicais
representativas no ambito da funcién publica.

CAPITULO V
Réxime patrimonial e de contratacion

Artigo 28. Patrimonio e réxime patrimonial

1. O IGE terd, para cumprir os seus fins, patrimonio propio distinto do da Administracién
xeral da Comunidade Auténoma de Galicia, integrado polo conxunto de bens e dereitos de
que sexa titular.

2. Asi mesmo, poderan adscribirse ao IGE, para cumprir os seus fins, os bens e dereitos
do patrimonio da Comunidade Auténoma de calquera titularidade que se acorden, de con-
formidade co disposto na lexislacion de patrimonio da Comunidade Auténoma de Galicia.

3. O réxime patrimonial do IGE ¢é o recollido na lexislacion patrimonial da Comunidade
Autonoma de Galicia.

Artigo 29. Réxime de contratacion

O réxime xuridico aplicable a contratacion do IGE sera o establecido na lexislacion so-
bre contratos das administracidns publicas. O érgano de contratacién do IGE é a Direccion.

CAPITULO VI
Recursos, réximes econémico-financeiro e orzamentario e asistencia xuridica

Artigo 30. Recursos econémicos
O IGE financiarase cos seguintes recursos:

a) Asignacions dos orzamentos xerais da Comunidade Auténoma ou procedentes dou-
tras entidades publicas.

b) Ingresos propios como contrapartida por actividades que se realicen para outras en-
tidades en virtude de acordos ou disposiciéns legais.

c) Resultados do alleamento dos bens e valores do seu patrimonio, de acordo coa lexis-
lacién na materia da Comunidade Autonoma.

d) Rendementos procedentes dos seus bens e valores.
e) Os demais ingresos de dereito publico ou privado que estea autorizado a percibir.
Artigo 31. Réximes econdémico-financeiro e orzamentario

1. Os réximes econdémico-financeiro e orzamentario, a intervencion, o control financeiro,
a contabilidade e a rendicién de contas do IGE seran os recollidos na lexislacion sobre réxi-
me financeiro e orzamentario da Comunidade Auténoma, de acordo co establecido para os
organismos auténomos no texto refundido da Lei de réxime financeiro e orzamentario de
Galicia, aprobado polo Decreto lexislativo 17/1999, do 7 de outubro.

2. O Consello Reitor aprobara, por proposta da Direccion, o anteproxecto de orzamen-
tos anuais do IGE e a contraccion de obrigas de caracter plurianual, dentro dos limites que
tefia fixados.

3. O réxime de contabilidade do IGE sera o establecido na lexislacion vixente en materia
de réxime financeiro e orzamentario da Administraciéon autondmica de Galicia. O Consello
Reitor aprobara as contas anuais do IGE.

Artigo 32. Control da xestién econémico-financeira

1. O control externo da xestion econdémico-financeira do IGE corresponde ao Consello
de Contas de Galicia, de acordo coa sua normativa especifica.

2. O control interno da xestion econémico-financeira do IGE corresponde a Intervencion
Xeral da Comunidade Auténoma de Galicia e realizarase de acordo co disposto na lexisla-
cion de réxime financeiro e orzamentario de Galicia.

Artigo 33. Asistencia xuridica e defensa letrada

A asistencia xuridica e a defensa letrada do IGE corresponden a Asesoria Xuridica Xeral
da Xunta de Galicia.

CAPITULO VII
Transparencia

Artigo 34. Difusion de resultados estatisticos

1. A actividade estatistica do IGE que se realice en desenvolvemento dos plans e pro-
gramas estatisticos axustarase aos principios e as garantias de interese publico, obxec-
tividade, correccion técnica, obriga de colaboracion, segredo estatistico e difusién de re-
sultados, establecidos no capitulo Ill da LEG, asi como as recomendacions do Cédigo de
conduta para as estatisticas europeas. Segundo o artigo 29 da LEG, as estatisticas do Plan
galego de estatistica seran obxecto de difusion publica.

2. O IGE publicara na sua paxina web o calendario de difusion das suas estatisticas.
Artigo 35. Accesibilidade e transparencia

1. O IGE, en cumprimento da Lei 14/2011, do 1 de xufio, da ciencia, da tecnoloxia e da
innovacion, e da Lei 5/2013, do 30 de maio, de fomento da investigacion e da innovacién de

Galicia, garantira o desenvolvemento e acceso aos repositorios de informacion estatistica
aos axentes do Sistema galego de investigacion e innovacion.

2. En cumprimento da Lei 37/2007, do 16 de novembro, sobre reutilizacion da informa-
cion do sector publico, e do Decreto 201/2011, do 13 de outubro, polo que se regula a pre-
senza da Administracién xeral e do sector publico autonémico de Galicia na internet, o IGE
tera abertos os seus datos publicos a terceiros (open data), para que poidan reutilizalos,
interactuar con eles e xerar novas aplicacions e servizos. Tamén pora especial atencion no
uso intensivo de formatos estandar procesables con maquinas, para favorecer a reutiliza-
cion dos datos e a interoperabilidade, incrementando a eficiencia e moderando os custos.

3. O IGE adecuara a sua actuacion aos principios recollidos na Lei 1/2016, do 18 de
xaneiro, de transparencia e bo goberno.

4. En todo caso, o acceso a informacion estatistica do IGE estara limitado polo cum-
primento do segredo estatistico regulado na Lei 9/1988, do 19 de xullo, de estatistica de
Gallicia, e polo disposto na Lei organica 15/1999, do 13 de decembro, de proteccion de
datos de caracter persoal.

CAPITULO VIII
Modificacion do estatuto

Artigo 36. Modificacion do estatuto

1. A modificacion do estatuto do IGE levarase a cabo por decreto do Consello da Xunta
de Galicia, por proposta da conselleria de adscricion, logo do informe favorable das conse-
llerias competentes en materia de administracions publicas e de facenda, e previo informe
do Consello Galego de Estatistica. Cando a modificacion proposta afecte os contidos regu-
lados no artigo 37.1 do Estatuto basico do empregado publico, negociarase previamente
coas organizacions sindicais representativas no ambito da funcion publica.

2. Na modificacion do estatuto do IGE respectarase a Lei 9/1988, do 19 de xullo, de
estatistica de Galicia, en particular o establecido no seu titulo Il, no cal se crea o IGE e se
regulan as suas funcions.

